
GOUVÈNÈ CUOMO ANONSE NOMINASYON NAN ADMINISTRASYON AN 

 
Gouvènè Andrew M. Cuomo jodia te anonse senk nominasyon nan administrasyon li 
an. Nominasyon sa yo pral pote talan nan administrasyon an e li pral devlope sou 
ajanda dinamik Gouvènè a. 
 
“Gason ak fanm sa yo pral pote konesans konsiderab ak espesyalite nan nouvo wòl yo 
nan administrasyon nou an,” Gouvènè Cuomo te deklare. “Mwen fyè pou m genyen yo 
avèk mwen nan administrasyon an kòm nap kontinye travay nou pou fè eta vin pi fò, pi 
ansekirite ak pi ekitab pou tout Nouyòkè yo.” 
 
Seth Agata te jwenn nominasyon pou l travay kòm Prezidan Komisyon Konsèy 
Relasyon Piblik Travay. Pa twò lontan de sa, li te travay kòm Avoka Gouvènè a, e, 
anvansa kòm premye avoka adjwen ak konseye legal adjwen. Anvan li te rejwenn 
pèsonèl Gouvènè a, Mesye. Agata te travay kòm sekretè adjwen pou Pwogram ak 
Règleman e kòm Avoka Prensipal Adjwen nan Biwo Avoka Majorite a pou Asanble Eta 
New York. Li te egalman Avoka Adjwen Pwogram ak Avoka adjwen nan pèsonèl 
Asanble a. Li te travay kòm Avoka pou Envestigasyon ak Biwo Kontwòl Eta, Pwokirè 
Distri Adjwen pou Konte Columbia, yon egzaminatè pwosè nan Biwo Negosyasyon 
Kolektif Vil New York e li te pratik lalwa prive nan Vil New York ak Konte Columbia. Li 
se ko-otè History of the New York Court of Appeals, 1932-2003 (Columbia U. Press, 
2006) e li te ekri atik sou lòt sijè, egalman. Mesye. Agata te diplome nan Lekòl 
Endistriyèl ak Relasyon Travay nan Inivèsite Cornell nan Eta New York ansanm avèk 
Lekòl Avoka nan Cornell. Fòk Sena a apwouve nominasyon sa yo. 
 
Michael Weisberg te jwenn nominasyon kòm Ofisye anchèf Sekirite Enfòmasyon ak 
Komisyonè adjwen Sèvis Teknoloji Enfòmasyon, avèk yon aksan patikilye sou sekirite 
sibènetik. Pa twò lontan de sa, Michael te PDG ak Direktè Teknoloji Enfòmasyon pou 
yon Konpayi Konsiltasyon nan Richmond, Virginia. Anvansa, Michael te travay nan 
Rezèv Federal Etazini kòm Achitèk Prensipal Sekirite Enfòmasyon, kote li te devlope ak 
pibliye achitekti sekirite ak plan, e li te Konseye Ofisye Prensipal Rezèv Federal sou 
teknoloji ak pratik sekirite. Anplis, li te Vis Prezidan pou Sekirite Enfòamasyon e li te 
travay kòm yon Konsiltan Sekirite Enfòmasyon. Li se Direktè Pwogram Sekirite 
Sibènetik nan Lekòl Pwofesyonèl ak Edikasyon Siperyè nan Sage Colleges. Mesye. 
Weisberg gen yon Bakaloreya nan Syans nan RPI e li gen plizyè sètifikasyon 

rekonesans endistri, sa ki enkli Pwofesyonèl Sètifye Sistèm Teknoloji Enfòmasyon ak 
Sètifikasyon nan Metriz Scrum [Certified Information Systems Security Professional 
(CISSP) and Certified Scrum Master]. 
 
Johannah Chase te jwenn nominasyon kòm Sekretè pou Edikasyon. Anvansa li te yon 
konsiltan nan Bank Street College of Education, kote li te travay avèk direksyon alatèt la 
sou devlopman plan stratejik yo. Anvansa, Madam. Chase te okipe yon kantite pozisyon 
nan Depatman Edikasyon Vil New York, pa twò lontan de sa li te travay kòm Ofisye 
Egzekitif Anchèf nan Biwo Edikasyon Spesyal ak Ofisye Operasyon anchèf nan 
Divizyon pou Elèv yo ki gen Andikap ak sila yo kap Aprann Angle. Li te travay tou kòm 
Konseye Prensipal sou refòm edikasyon spesyal, Chèf Pèsonèl nan Divizyon Sipò 
Lekòl & Enstriksyon ak Direktè Adjwen nan Divizyon Sipò Lekòl & Enstriksyon. Li te 
travay tou kòm pwofesè angle ak matematik nan klas wityèm ane nan Vil New York pou 
twazan. Madam. Chase gen yon Bakaloreya nan Cornell University ak yon Metriz nan 
Ansèyman nan Pace University. 
 
Lisa Black te jwenn nominasyon kòm Direktè Afè Entè-gouvènmantal pou Depatman 
Sekirite Enteryè ak Sèvis Dijans. Anvansa li te okipe yon kantite pozisyon nan 
Depatman Sèvis pou Sanzabri nan Vil New York, pa twò lontan de sa li te travay kòm 
Komisyonè Adjwen e, anvansa kòm Komisyonè Adjwen pa Entèrim, Direktè Relasyon 
Gouvènman ak Direktè Kominikasyon ak Afè Ekstèn pa Entèrim. Li te okipe yon kantite 
wòl travay nan direksyon Sena Eta New York pou 14 ane. Madam. Black gen yon 
Bakaloreya nan College of Saint Rose. 
 
Brian Shea te jwenn nominasyon kòm Direktè Afè Entè-gouvènmantal nan Upstate pou 
Depatman Sekirite Enteryè ak Sèvis Ijans. Li te okipe yon kantite wòl nan Biwo Manm 
Asanble Donna A. Lupardo. Pa twò lontna de sa, li te travay kòm Chèf ekip kote li te 
sipèvize tout fonksyonman biwo yo, inisyativ lejislatif ak kominikasyon ekstèn. Anvansa, 
li te travay kòm Sekretè Komite Asanble a sou Timoun & Fanmi ak Direktè Lejislatif 
Assemblywoman. Mesye. Shea gen yon Bakaloreya nan Syans Politik nan Binghamton 
University. 

